
INTERVISTE E POSAGME E GUVE‘hTURIT TBAN S SE SHQIPERISE, GENT SEJKO




anka e Shqipérisé ka gené aktive
Bné ndérhyrjet e saj pér té lehté-

suar pasojat e krizés gé po shkak-
ton né ekonomi kufizimi i aktiviteteve
Ppér té frenuar pérhapjen e infeksionit té
Covid-19. Ulja e normés bazg, lehtésimi
i kérkesave rregullatore pér ristrukturi-
min e kredisé pér bizneset e individét,
pezullimi i shpérndarjes sé dividendéve
té bankave, garantimi i likuiditetit dhe
shérbimeve té pagesave, kané gené
disa nga masat e ndérmarra, gjithnjé
né funksion té objektivit té saj kryesor,
ruajtjes sé stabilitetit té gmimeve.
Guvernatori i Bankés sé Shqipérisé,
Gent Sejko, thoté né njé intervisté té
posagme pér Monitor se hapi tjetér
mund té jeté ai i lehtésimit sasior, qé
synon rritjen e véllimit té likuiditetit
né ekonomi, né momentet kur konsta-
tohen mungesa té tij. Pérdorimi i kétij
instrumenti nénkupton blerjen nga
banka gendrore té letrave me vleré té
geverisé né tregun dytésor. Me fjalé té
tjera, né bilancet e bankave tregtare
do té keté mé pak letra me vleré té
geverisé dhe mé shumé likuiditet, té
disponueshme pér financimin e sektorit
privat. Sejko thoté se aktivizimi i tij do
té kryhet né rast se konstatohet nevoja
pér pérdorimin e tij.
Banka e Shqipérisé sot ka 3.2-3.3
miliardé euro si rezerva valutore, por
guvernatori thoté se pérdorimi i saj
béhet vetém né raste mjaft té vecanta
dhe jemi ende mjaft larg plotésimit té
premisave gé mund ta aktivizonin kété
instrument. Rasti i fundit kur éshté
pérdorur rezerva valutore, jo né funk-
sion té stabilitetit monetar e financiar té
vendit, por pér té zbutur pasojat e njé
krize ekonomike, éshté fundi i viteve
’80. Guvernatori Sejko pohon se fondet
e nevojshme pér adresimin e pasojave
té goditjes me té cilén po pérballemi
mund té sigurohen né tregun lokal dhe
né monedhén toné kombétare.
As opsioni tjetér ai i “Helicopter money
” nuk éshté aspak i zbatueshém. “Pér-
dorimi i operacioneve té tipit helicopter
money nga bankat gendrore té eko-
nomive té zhvilluara dhe né zhvillim,
deri mé sot, mbetet njé opsion teorik, i
pazbatuar né praktiké”. Njé operacion i
tillé, ku shpérndarja e parave nuk do té

Intervisté e posacme
e guvernatorit té
Bankeés se Shqiperise
I kemi té gjitha
potencialet per te
kaluar me sukses
kéte test.

mbéshtetej nga nevojat reale té ekono-
misé, do té conte né rritjen e inflacionit,
do té ngarkonte Bankén e Shqipérisé me
humbije, cka do té transferohej né njé
rritje té borxhit publik.

Ndérsa éshté e pashmangshme gé eko-
nomia kété vit pritet té pésojé humbije
té médha, guvernatori Sejko éshté op-
timist se ndonése goditja qé po kalojmé
éshté mjaft e forté, pérgjigjja e koordin-
uar e politikave makroekonomike krijon
premisa pér rikuperimin e shpejté té
aktivitetit ekonomik pas pérfundimit té
saj. Gjithsesi, “né rast se kriza zgjatet
dhe perspektiva ekonomike béhet dhe
mé sfiduese, autoritetet publike duhet
té marrin né konsideraté njé rritje té
métejshme té stimulit ekonomik, por
kjo éshté dicka pér té cilén ne jemi té
ndérgjegjshém dhe té vémendshém”.

Cili éshté roli kryesor i Bankés
Qendrore?
Banka e Shqipérisé éshté ngritur dhe
operon né baze té praktikave mé té mira
té bankingut gendror.
Kushtetuta e Republikés té Shqipérisé
dhe Ligji pér Bankén e Shqipérisé i

ofrojné asaj njé mandat té qarté: até
té ruajtjes sé stabilitetit t€ ¢mimeve,
njé listé detyrash té cilat mbéshtesin
realizimin e objektivit kryesor, ku mé
e réndésishmja éshté mbikéqyrja dhe
rregullimi i sektorit bankar, si dhe pa-
varési institucionale, operacionale dhe
financiare pér pérmbushjen e tyre.

Pércaktimi i stabilitetit té ¢mimeve,
si objektiv kryesor i Bankés sé Shqg-
ipérisé, bazohet né teoriné dhe eksperi-
encén botérore té akumuluar prej
shumé vitesh. Konsensusi i filozofisé
té rregullimit ekonomik konvergon né
faktin se stabiliteti i gmimeve €shté njé
parakusht esencial pér rritjen afatgjaté
ekonomike té vendit, pér miréqenien e
shogérisé dhe baraziné sociale, si dhe
pér stabilitetin financiar. Né Shqipéri,
pérmbushja e kétij objektivi realizo-
het népérmjet hartimit e zbatimit té
njé politike monetare té pavarur, té
mbéshtetur né parime dhe instrumente
moderne, dhe té operacionalizuar né
pérputhje té ploté me parimet e tregut
té liré. Né thelb té késaj politike, gén-
dron pércaktimi i njé niveli normash
interesi, i cili mban ekonominé prané

nivelit té saj potencial, ¢ka nxit punésim
té ploté, inkurajon njé rritje té pagave
reale né linjé me produktivitetin, ruan
gjendje té géndrueshme financiare té
bizneseve dhe krijon premisa pér njé
rritje ¢mimesh né linjé me objektivin
toné té inflacionit.

Paralelisht me objektivin e saj kryesor,
Banka e Shqipérisé ka njé listé té gjaté
detyrash, pjesa mé e madhe e té cilave
jané ekskluzive té saj dhe kané ndikim
té drejtpérdrejté né zhvillimin afatgjaté
té vendit.

SE PARI, Banka e Shqipérisé kujdeset
dhe pér licencimin, rregullimin dhe
mbikéqyrjen e sektorit bankar, duke
pasur si objektiv té punés sé saj krijimin
e institucioneve bankare té besueshme
pér ruajtjen e kursimeve té publikut
dhe té afta pér kreditimin e biznesit
dhe familjeve.

SE DYTI, Banka e Shqipérisé kujdeset
pér shtypjen dhe emetimin e moned-
hés e kartémonedhés, duke i ofruar
ekonomisé dhe publikut shqiptar njé
instrument fizik pagese té sigurt dhe né
nivelin e kérkesés sé tij. Po ashtu, Banka
e Shqipérisé kujdeset pér rregullimin
dhe mirémbajtjen e sistemeve té pag-
esave elektronike né vend, duke i ofruar
ekonomisé dhe publikut shqiptar plat-
forma dhe instrumente té besueshme e
me kosto té ulét.

Stabiliteti i ¢mimeve, licencimi,
mbikéqyrja dhe rregullimi i sektorit
bankar, si dhe mirémbajtja e parasé
fizike dhe e sistemeve té pagesave
elektronike, jané elemente té réndé-
sishme né arkitekturén e stabilitetin
financiar. Pértej tyre, Banka e Shqipérisé
kontribuon né kété drejtim népérmjet
ngritjes dhe monitorimit té Agjencisé
sé Sigurimit té Depozitave, népérmjet

ngritjes dhe mirémbajtjes sé kuadrit
ligjor e rregullator pér ndérhyrjen e
jashtézakonshme, si dhe népérmjet
dialogut té vazhdueshém me partnerét
kombétaré dhe ndérkombétareé.

SE TRETI, Banka e Shqipérisé kujdeset
pér administrimin e rezervave valutore
té vendit, né pérputhje me praktikat mé
té mira té fushés.

SE KATERTI, Banka e Shqipérisé ka njé
rol té réndésishém késhillimi pér sekto-
rin publik dhe privat té vendit, népérm-
jet dhénies sé opinioneve mbi situatén
dhe zhvillimet e pritura ekonomike,
népérmjet dhénies sé opinioneve mbi
gjendjen e stabilitetit financiar, si dhe
népérmjet dhénies sé opinioneve mbi
akte té réndésishme ekonomike, si
Buxheti i Shtetit apo projektligje té cilat
prekin aktivitetin e sistemit financiar té
vendit. Gjithashtu, ne kemi adoptuar
edukimin financiar té publikut, si njé
drejtim prioritar t€ punés soné, duke
synuar rrénjosjen e kulturés sé admin-

istrimit té financave personale, si njé

BANKA QENDRORE

Njé banké gendrore me
mandat té qarté ligjor,
e pavarur, profesionale

dhe transparente, éshté njé
parakusht i domosdoshém pér
zhvillimin e sektorit financiar
dhe rritjen e géndrueshme
dhe afatgjaté té vendit

aspekt esencial i kulturés sé pérgjith-
shme né njé ekonomi tregu.

SE PESTI, Banka e Shqipérisé ka njé rol
té réndésishém né integrimin e vendit.
Ky rol nuk éshté thjesht dhe vetém né
procesin e integrimit europian té vendit,
ku ne kemi detyrat tona né fushén e in-
tegrimit té tregjeve dhe sistemeve finan-
ciare, por dhe mé gjeré. Ai nénkupton
punén e vazhdueshme pér térhegjen
e investitoréve té huaj, si dhe integri-
min me platformat ndérkombétare té
tregtimit financiar.

Paralelisht me to, ne kemi njé kontribut
té genésishém né zhvillimin e statisti-
kave té vendit, né debatin akademik
dhe profesional mbi strategjité e zhvil-
limit, etj..

Té gjitha kéto mund t’i pérmblidhja
duke théné: njé banké gendrore me
mandat té qarté ligjor, e pavarur, pro-
fesionale dhe transparente, éshté njé
parakusht i domosdoshém pér zhvil-
limin e sektorit financiar dhe rritjen e
géndrueshme dhe afatgjaté té vendit.
Jam i bindur se Banka e Shqipérisé i
plotéson té gjitha kéto premisa.

Cfaré instrumentesh pérdor

Banka e Shqipérisé né funksion té

objektivave té saj kryesoré?
Politika monetare bazohet né njé
kuadér modern instrumentesh, té
bazuar né parimet e tregut té liré.
Me fjalé té tjera, Banka e Shqipérisé
kujdeset pér krijimin e kushteve té
pérshtatshme monetare - dhe kétu u
referohem normave té interesit dhe
sasisé sé likuiditetit - por ajo ka vetém
njé ndikim indirekt né normat e interesit
me té cilat bankat operojné me klientét
e tyre. Gjithashtu, mé lejoni té theksoj

se né bazeé té ligjit, partneré ekskluzivé -»-

té Bankés s€ Shqipérisé, né zbatimin e
politikés monetare jané bankat e treg-
tare qé operojné né vend. Ne nuk mund
té kryejmé operacione me entitete té
tjera komerciale, biznese, familje apo
operatoré té tjeré té tregut financiar.
Mé konkretisht, instrumenti yné krye-
sor jané marréveshjet e riblerjes dhe ato
té anasjella té riblerjes me afat njéjavor,
té cilat - né thelb - jané hua afatsh-
kurtra, té cilat Banka e Shqipérisé ju
vé né dispozicion bankave tregtare pér
té pérmbushur nevojat e tyre. Norma e
interesit té kétyre operacioneve, e cila
njihet dhe si norma bazé e interesit,
pérfagéson normén meé té réndésishme
té interesit né sistemin financiar dhe
pikénisjen e pércaktimit té té gjitha
normave té instrumenteve té tjeré finan-
ciaré, si depozita, kredi apo instrumente
borxhi té sektorit publik dhe privat.
Paralelisht me instrumentin e mar-
réveshjeve té riblerjes - dhe né
mbéshtetje té tij - Banka e Shqipérisé
mban dhe operon instrumentet e de-
pozités dhe té kredisé njéditore, té cilat
sé bashku kufizojné nivelin e luhatjeve
té normave té interesit né tregun ndér-
bankar, rezervén e detyrueshme mbi
depozitat né leké dhe né valuté, si dhe
orientimin e tregut mbi té ardhmen e
politikés monetare.

Pjesé e arsenalit té instrumenteve té
politikés monetare jané dhe injektimet
afatgjata té likuiditetit - me afat deri
né tre muaj, dhe né raste ekstreme
dhe ndérhyrjet né tregun valutor. Nga
ana tjetér, Banka e Shqipérisé mund té
kryejé dhe operacione térhegjeje apo
injektimi té pérhershém té likuiditetit né
sektorin bankar, népérmjet shitjes apo
blerjes me té drejta té plota té letrave me
vleré té geverisé né to. Kéto operacione

tashmeé njihen gjerésisht si operacione
té lehtésimit monetar dhe béjné pjesé
né arsenalin e instrumenteve jokonven-
cionale té politikés monetare.

Né fushén e mbikéqyrjes dhe rregullimit
bankar, Banka e Shqipérisé pércakton
kriteret dhe rregullat e operimit té sek-
torit bankar, duke vendosur kushtézime
pér nivelin e Kkapitalit dhe likuiditetit
té sektorit bankar, duke vendosur
kufizime mbi aktivitetet e lejuara prej
bankave dhe shkallén e rrezikut, té
cilat ato mund té marrin pérsipér, si
dhe duke u kujdesur gé bankat té kené
struktura té géndrueshme dhe eficiente
té administrimit dhe té monitorimit té
rrezikut.

Sa éshté rezerva valutore e Bankés
sé Shqipérisé dhe né cfaré rastesh
pérdoret ajo?
Sé pari, mé lejoni té theksoj se rezervat
valutore jané njé ankoré e réndésishme
e stabilitetit monetar e financiar té

MBIKEQYRJA E
BANKAVE

Né fushén e mbikéqyrjes dhe
rrequllimit bankar, Banka e
Shqipérisé pércakton kriteret

dhe rrequllat e operimit té
sektorit bankar, duke vendosur
kushtézime pér nivelin e
kapitalit dhe likuiditetit té
sektorit bankar

vendit, si dhe element i réndésishém i
kredibilitetit té tij né investitorét e huaj.
NEé kendvéshtrimin e stabilitetit finan-
ciar, rezervat valutore mundésojné
aftésiné e Bankés sé Shqipérisé pér t’iu
pérgjigjur né kohé nevojave té bankave
pér likuiditet né valuté, duke garantuar,
edhe né prani té problemeve té papara-
shikuara, funksionin normal té tyre. Né
kété ményré, njé nivel i mjaftueshém i
rezervave valutore ul primet e rrezikut
té industrisé bankare dhe financiare
né Shqipéri, duke nxitur dhe interesin
e investitoréve vendas dhe té huaj pér
té operuar né te.

Né kéndvéshtrimin e stabilitetit mon-
etar, rezervat valutore i mundésojné
Bankeés sé Shqipérisé té ndérhyjé né
tregjet valutore vendase né rast té
problemeve serioze té funksionimit té
tyre, apo né rast té luhatjeve té forta
e té démshme té kursit té kémbimit.
Né kété kéndvéshtrim, ato ofrojné njé
instrument shtesé té kontrollit monetar.
Né kéndvéshtrimin e kredibilitetit,
rezervat valutore garantojné investi-
torét e huaj, né rast té krizave té forta
valutore té vendit, té cilat cenojné - né
afatin e shkurtér - aftésiné paguese té
sektorit publik dhe privat té vendit. Né
kété rast, rezerva valutore shérben si
njé instrument garancie pér kreditorét e
huaj, gé ekonomia shqiptare ka valutén
e nevojshme pér respektimin e detyri-
meve té saj. Pér kété arsye, njé nivel i
pérshtatshém rezervash valutore éshté
esencial pér té ulur kostot e huamarrjes
té sektorit publik dhe privat né tregjet
ndérkombétare té kapitalit.

Nisur nga roli i rezervés valutore, pér-
dorimi i saj béhet vetém né raste mjaft
té vecanta. Duke analizuar rrethanat
ekonomike dhe financiare té vendit,

gjykoj se jemi ende mjaft larg plotésimit
té premisave té pérdorimit té rezerveés
valutore. Stabiliteti monetar dhe finan-
ciar i vendit mbetet solid, sektori bankar
nuk shfaq probleme té mungesés sé
likuiditetit né valuté, vendi éshté larg
kércénimit té aftésisé paguese té borxhit
té huaj dhe geveria po procedon me
emetimin e njé Eurobondi né tregjet
ndérkombétare pér plotésimin e nevo-
jave té saj. Po ashtu, dhe né gjykimin
toné po aq e réndésishme, fondet e
nevojshme pér adresimin e pasojave
té goditjes me té cilén po pérballemi
mund té sigurohen né tregun lokal dhe
né monedhén toné kombétare, Lekun.
Banka e Shqipérisé ka instrumente té
bollshme pér plotésimin e nevojave
pér fonde té ekonomisé né leké, in-
strumente té cilat né analizé té fundit
shfagin kosto mé té ulét se pérdorimi
i rezervés pasi Banka e Shqipérisé ka
njé kontroll té ploté mbi to. Sé fundi,
gjej me vend té theksoj se rasti i fundit
kur éshté pérdorur rezerva valutore,
jo né funksion té stabilitetit monetar
e financiar té vendit, por pér té zbutur
pasojat e njé krize ekonomike, éshté
fundi i viteve ’80. Né periudhén imedi-
ate té ndryshimit té sistemit politik té
vendit dhe fundit t€ regjimit komunist,
né prani té turbullirave té forta eko-
nomike dhe sociale, Shqipéria u detyrua
ta pérdorte rezervén valutore pér té
paguar faturat e importeve té mallrave
jetike pér vendin. Besoj se Shqipéria
éshté mjaft larg njé situate té ngjashme.
Aktualisht, rezerva valutore e Bankés
sé Shqipérisé éshté rreth nivelit 3.2-3.3
miliardé euro. Pértej nivelit nominal,
kjo rezervé éshté né pérputhje me
kriteret tona té vlerésimit té mjaf-
tueshmeérisé sé saj. Ajo shérben pér té
mbuluar mbi 6 muaj importi mallrash e

A MUND TE PERDORET
REZERVA VALUTORE

Duke analizuar rrethanat
ekonomike dhe financiare
té vendit, gjykoj se jemi
ende mjaft larg plotésimit

té premisave té pérdorimit

té rezervés valutore. Fondet

e nevojshme pér adresimin

e pasojave té goditjes me té
cilén po pérballemi mund té
sigurohen né trequn lokal dhe
né monedhén toné kombétare

shérbimesh dhe mbi 150% té borxhit té
jashtém afatshkurtér té vendit.

Cilat jané mekanizmat qé ka né
doré Banka e Shqipérisé pér té
ndérhyré né raste krizash si kjo qé
po kalon ekonomia, si rrjedhojé e
COVID-19?
Mekanizmat tané pér adresimin e
krizave varen nga origjina dhe pasojat
e saj.
Goditjet mbi sektorin real té ekono-
misé, qofshin ato gé prekin nivelin e
aktivitetit ekonomik, gofshin ato qé
prekin nivelin e ¢gmimeve - si rregull,
adresohen népérmjet pérdorimit té
instrumenteve té politikés monetare.
Qéndrimi i politikés monetare lehtéso-
het nése goditja ka pasoja negative né
ekonomi dhe efekt rénés né inflacion

Ndryshimi kumulativ i yield-it té honos 12-m, interesit te kredise
dhe interesit te depozitave ne lek nga shtator 2011 (ne pike perqindje)

B i
| Ee===============================+ norma bazé | —
e
BNl — N N N\ - -\ -\ -\ — - ——— = depozita
20 - ———--—-"\ N\ &8s """ """~
Bl — — — — —— — — — \ NN N ——
- — — — — — - N oo N e
. boocooocooocooooooooooooNcoss o oo oas B oo o SR
[ e ssssssssssssssssss i /oo sssa==
70 - —————- -~~~ - ———— - - - ==~ ——
09111 09/12 10113 1114 12115 01117 0218 03119 04/20

dhe anasjelltas.

Né té kundért, krizat gé kané origjiné
sektorin financiar, duhen adresuar
népérmjet njé kombinimi té instru-
menteve té politikés makro-prudenciale
- me synim garantimin e stabilitetit fi-
nanciar - dhe té politikés monetare, pér
adresimin e pasojave negative qé kriza
financiare mund té keté né ekonomi.
Goditja me té cilén po pérballemi
kérkon njé pérgjigje gjithépérfshirése
nga autoritetet publike. Ajo kérkon pér-
dorimin e stimulit fiskal, si instrumenti
parésor pér té dhéné stimuj té targetuar
né bizneset dhe familjet shqiptare. Pér
bizneset, lehtésimi i pérkohshém i bar-
rés tatimore dhe garancité publike té
rrezikut té kredisé, ndihmon né rritjen
e likuiditetit té tyre. Pér familjet, kom-
pensimi i njé pjese té té ardhurave té
munguara ndihmon né ruajtjen e fuqisé
blerése dhe pakéson pasojat sociale té
goditjes.

Nga ana e saj, Banka e Shqipérisé ka
véné né pérdorim instrumentet e saj té
politikés monetare, ka kryer ndryshime
té kuadrit rregullator té sektorit bankar,
si dhe ka marré masa té ndryshme
rregullatore dhe operacionale gé garan-
tojné mbarévajtjen e aktivitetit té sek-
torit bankar dhe sistemit té pagesave.
Né cdo rast, filozofia joné ka gené té
ofrojmé gjithé stimulin e nevojshém pér
tejkalimin e situatés, por pa paragjykuar
stabilitetin monetar e financiar té ven-
dit dhe pa démtuar bilancet e sektorit
bankar. Né vizionin toné, ruajtja e sta-
bilitetit monetar dhe financiar éshté njé
parakusht i domosdoshém pér riku-
perimin e ekonomisé me pérfundimin
e pandemisé.

Goditja e kétij stabiliteti, vendosja e
sektorit bankar dhe financiar né kushte
pamundésie pér té kryesor funksionin
e tij té ndérmjetésimit té fondeve né
ekonomi, do ta shndérronin kété goditje
né njé krizeé té tejzgjatur pér ekonominé
e vendit.

Konkretisht, si i ka pérdorur

kéta mekanizma dhe si e mat

efikasitetin e tyre?
Sikundér mund ta dini, ne kemi ulur
normén bazé té interesit, pér té ulur
¢mimin e kredive té reja dhe koston
e shérbimit té borxhit ekzistues dhe
kemi rritur furnizimin me likuiditet té
sektorit bankar.
Né fushén e rregullimit bankar, ne kemi
lehtésuar kérkesat rregullatore mbi ris-
trukturimin e kredisé dhe kemi inkura-
juar bankat té ofrojné shtyrje té pagesés

sé késtit té kredisé pér bizneset dhe .,.

* familjet né véshtirési té pérkohshme. Po
ashtu, ne kemi pezulluar pérkohésisht
shpérndarjen e dividendéve né indus-
triné bankare, duke synuar ruajtjen e
nivelit té kapitalizimit té sektorit bankar
dhe té aftésisé sé tij pér kreditim.
Paralelisht me to, ne kemi marré dhe
njé séré masash té tjera pér té garantuar
mbarévajtjen e aktivitetit té sektorit
bankar, pér té garantuar funksionimin
normal té sistemit té pagesave, si dhe
pér té siguruar furnizimin e ekonomisé
me para fizike, monedha dhe karté-
monedha.

Né opinionin tim, Banka e Shqipérisé ka
ndérmarré deri tani masat e duhura, né
kohén e duhur. Déshiroj té pérséris qé
ne kemi gené dhe do té vijojmeé té jemi
mjaft té kujdesshém ndaj stabilitetit
monetar dhe financiar té vendit.
Vlerésimi i ploté i efektivitetit té tyre do
té kérkojé kohén e vet. Megjithaté, ajo
gé mund té them éshté se kéto masa
i kané pérmbushur objektivat mini-
malé operacionalé. Sé pari, aktiviteti
i tregut financiar mbetet nén kontroll.
Likuiditeti 1éviz lirisht né treg, pa
ngérce apo bllokime, ndérsa treguesit
e luhatshmérisé mbeten né nivele té
pranueshém: ndonése té rritur, ata nuk
jané né nivele té tilla sa té frenojné
tregtimin. Sé dyti, sektori bankar ka
reaguar pozitivisht ndaj masave tona
rregullatore, duke proceduar me shtyr-
jen e pagesés sé késteve té kredisé - cka
déshiroj té theksoj se shkon né dém té
rezultatit financiar té kétij sektori né
afatin e shkurtér - dhe duke vazhduar
mbéshtetjen e tij me fonde pér bizneset
dhe sektorét né véshtirési.

Mendoj se - né njé plan mé té gjaté
kohor - suksesi i punés soné do té matet
nga shkalla e kufizimit té démeve né
ekonomi, nga ruajtja e stabilitetit eko-

Yield-et né tregun primar (%)

Né ¢do rast, filozofia joné ka
gené té ofrojmé gjithé stimulin
e nevojshém pér tejkalimin e

situatés, por pa paragjykuar
stabilitetin monetar e financiar
té vendit dhe pa démtuar
bilancet e sektorit bankar

nomik dhe financiar té vendit. si dhe
nga shpejtésia e ringritjes sé ekonomisé
pas pérfundimit té goditjes.

Si e realizon banka politikén e

lehtésimit sasior dhe a ka né

plan qé ta pérdoré konkretisht sé

shpejti?
Instrumenti i lehtésimit sasior éshté
pjesé e kuadrit jokonvencional té ma-
save té politikés monetare.
Qéllimi i pérdorimit té kétij instru-
menti éshté rritja e véllimit té likui-
ditetit né ekonomi, né momentet kur
konstatohen mungesa té tij, ose né
momentet kur normat e interesit né
tregun financiar rriten, duke démtuar
transmetimin e politikés monetare dhe
duke véshtirésuar aksesin né kredi té
sektorit privat. Né terma operacionalg,
pérdorimi i kétij instrumenti nénkupton
blerjen nga banka gendrore té letrave
me vleré té geverisé né tregun dytésor.
Me fjalé té tjera, né bilancet e bankave
tregtare do té keté mé pak letra me vleré
té geverisé dhe mé shumeé likuiditet, té
disponueshme pér financimin e sektorit
privat.

Sikundér e thashé, ky éshté njé instru-
ment jokonvencional i politikés mon-
etare, pasi ai pérfagéson njé injektim
té pérhershém likuiditeti né sistem.
Pér kété arsye, pérdorimi i tij béhet
vetém né raste specifike, té cilat uné i
parashtrova mé sipér, dhe pér periudha
té kufizuara kohore.

Pa dashur té paragjykoj vendimmarrjen
e ardhshme té Bankés sé Shqipérisé,
mund té them se pérdorimi i kétyre
instrumenteve éshté pjesé e planit toné
té kontingjencés, por aktivizimi i tij do
té kryhet né rast se konstatohet nevoja
pér pérdorimin e tij.

Sa mé sipér, gjej me vend té theksoj se
- né ményré indirekte — opsioni i pér-
dorimit té instrumenteve té lehtésimit
sasior e bén dhe mé té largét nevojén e
pérdorimit té rezervés valutore.

Paraja né qarkullim ka pasur rritje
té shpejté gjaté javéve té fundit.
Cfaré tregon kjo pér politikat tuaja?
Gjithashtu, Banka e Shqipérisé
pritet té hedhé né treg prerje té
reja 1.000 dhe 10.000 leké. Pse ky
veprim?
MEé lejoni té sqaroj publikun se 1Titja e
parasé fizike né garkullim nuk éshté
rezultat i politikave té Bankés sé Shg-
ipérisé, por i kérkesés sé tregut pér té.
Ka dy momente té réndésishme pér té
kuptuar kéteé.
Paraja fizike pérfagéson vetém njé pjesé
té mjeteve té pagesés né ekonomi. Pjesa
tjetér e kétyre mjeteve pérbéhet nga
depozitat dhe llogarité rrjedhése, kartat
e kreditit, apo instrumente té tjera té
parasé elektronike. Paraja fizike mund
té konvertohet lirisht né format e tjera
té parasé elektronike dhe anasjelltas.
Eshté zgjedhje e individéve dhe bizne-
seve nése mjetet e tyre té pagesés do t’i
mbajné né formé té parasé fizike, apo
né formé llogarish rrjedhése, depozitash
pa afat, letrash me vleré té geverisé, apo
dicka tjetér.
Detyra joné si Banké Shqipérie éshté t’i
pérgjigjemi ndryshimit né kohé dhe né
strukturé té preferencés sé ekonomisé
pér formén e mjeteve monetare. Kjo do
té thoté se nése operatorét e ekonomisé
duan té pérdorin mé shume para fizike
né transaksionet e tyre, atéheré ne do
té furnizojmé mé shumé cash dhe
anasjelltas. Ky éshté njé element esen-
cial i kontratés qé kemi me publikun,
né ményré gé ky publik té ruajé besimin
te monedha joné kombétare - por Kkjo
nuk pérfagéson apo lidhet direkt me
politikat tona monetare apo financiare.
Banka e Shqipérisé ka marré té gjithé

vendimet e nevojshme dhe ka an-
gazhuar strukturat e saj né plotésimin
e kérkesave té tregut me para fizike.
Pér té ilustruar kété, sjell né vémendje
disa tregues:

® Né katér muajt e paré té kétij viti,
paraja né qarkullim éshté rritur me
9.9 miliardé leké kundrejt pakésimit
me -1.3 miliardé leké né té njéjtén
periudhé té vitit té kaluar.

Vetém né muajin prill, sasia e parasé
né qarkullim éshté rritur me 6.7
miliardé leké, kundrejt pakésimit
me 0.7 miliardé leké né té njéjtén
periudhé té vitit té kaluar.

Rritja e parasé né garkullim éshté
mbéshtetur népérmjet sigurimit té
stokut té mjaftueshém té parasé né
Bankén e Shqipérisé, e cila jep siguri
jo vetém pér té tashmen, por edhe pér
té ardhmen.

Né kété kontekst, gjej me vend té thek-
soj se Banka e Shqipérisé ka nisur gé
né vitin 2019 procedurat pér shtypjen
e kartémonedhave té serisé sé re me
vleré 1000 dhe 10 000 leké, me synim
hedhjen e tyre né garkullim brenda
tremujorit t€ katért té kétij viti. Shtypja e
kartémonedhave té reja 1000 dhe 10 000
leké éshté pjesé e vijimésisé sé Bankeés
sé Shqipérisé pér té garantuar né ¢do
moment furnizimin e ekonomisé me
para té gatshme. Pér kété arsye, déshiroj
t’i garantoj té gjithé se tregu nuk ka dhe
nuk do t€ keté mungesa té parase fizike.
Né njé kéndvéshtrim afatgjaté, ne
jemi té ndérgjegjshém se ekonomia
shqiptare ka njé pérdorim té larté té
parasé fizike. Ky pérdorim pasqyron
shkallén e kulturés financiare, shkal-
lén e informalitetit, por dhe zhvillimin
e sofistikimin e sistemit financiar. Né
kété kontekst, Banka e Shqipérisé ka

MASAT

Né opinionin tim, BSH ka

ndérmarré deri tani masat e
duhura, né kohén e duhur.

marré njé séré aksionesh, pér té rritur
ndérgjegjésimin e publikut, pér té zhvil-
luar sistemin e pagesave, si dhe pér té
inkurajuar formalizmin e ekonomisé.

Si e shihni opsionin e helicopter
money. Cilat jané avantazhet dhe
dizavantazhet dhe a do té ishte
zgjidhje né kété situaté?
Banka e Shqipérisé, si ¢do banké
dendrore, nuk ‘dhuron’ para. Né ¢do
rast, operacionet tona té injektimit té
likuiditetit kané formeén e kredis€, kredi
e cila jepet gjithnjé kundrejt kolateralit,
apo kané formén e blerjes sé aseteve

financiare, té cilat jané likuide dhe me
rrezik té ulét. Ky moment éshté mjaft i
réndésishém. Ai nénkupton qé véllimi
i likuiditetit g€ ne hedhim né treg i kor-
respondon nevojave reale té ekonomisé
- ¢ka éshté njé parakusht pér stabilitetin
e ¢cmimeve. Po ashtu, ai nénkupton se
bilanci i Bankés sé Shqipérisé éshté
solid dhe pozicioni i saj i kapitalit, i
géndrueshém, duke mos cenuar gén-
drueshmeériné e financave publike.

Pér kété arsye, pérdorimi i operacioneve
té tipit helicopter money nga bankat
gendrore té ekonomive té zhvilluara
dhe né zhvillim, deri mé sot, mbetet njé
opsion teorik, i pazbatuar né praktiké.
Prerja e parave, né kuptimin qé ka
marré sé fundi, u referohet shpesh
operacioneve té ‘dhurimit’ té parave
nga autoritetet publike pér bizneset
apo familjet né nevojé. Duke ju referuar
kétij interpretimi té pyetjes, déshiroj
té theksoj se kryerja e operacioneve
té ngjashme nga Banka e Shqipérisé
éshté e pamundur. Sé pari, sepse nése
realizohet nga banka gendrore, bie
ndesh me objektivin toné kryesor - sta-
bilitetin e cmimeve, dhe pér kété arsye
nuk éshté i lejuar nga kuadri ligjor qé
rregullon punén e institucionit toné.
Sé dyti, pasi operacione té ngjashme
do té ngarkonin me humbje bilancin e
Bankés sé Shqipérisé, e cila do té duhej
té transferohej né buxhetin e shtetit. Me
fjalé té tjera, kéto operacione nénkup-
tojné njé pérkeqésim té borxhit publik
té vendit dhe si té tilla mund dhe duhet
té kryhen vetém nga autoritetet fiskale.

FMN dhe Banka Botérore
parashikojné se né skenarin bazeé,
ekonomia do té tkurret me 5%
kété vit. Po Banka e Shqipérisé si e
vieréson efektin qé COVID-19 do té

Kredia per sektorin privat ne raport me PBB (%)

shkaktojé né ekonomi?
Pandemia COVID-19 dhe masat e dis-
tancimit social té marra pér adresimin
e saj ka dhéné njé goditje komplekse
mbi aktivitetin ekonomik né vend.
Nga njéra ané, masat e distancimit
social dhe rritja e pasigurisé kané
sjellé rénie té konsumit, té investimeve
dhe té eksporteve shqiptare. Nga ana
tjetér, masat e distancimit social kané
nénkuptuar dhe ndérprerje té detyruar
e prodhimi né segmente apo sektoré té
caktuar té ekonomisé shqiptare.
Né deklaratén e fundit pér shtyp, té
léshuar nga Késhilli Mbikéqyrés, né pér-
fundim té analizés sé raportit Tremujor
té Politikés Monetare, ne jemi shprehur
darté se Banka e Shqipérisé pret njé
rénie té aktivitetit ekonomik né vitin
2020. Po ashtu, ne jemi shprehur se ky
recesion do té shogérohet me rénie té
punésimit dhe rritje té papunésisé, me
véshtirési financiare pér mjaft biznese
dhe familje, té cilat pérballen me rénie
té forté té té ardhurave, me rritje té
borxhit té huaj dhe rritje té borxhit
publik, si dhe rénie té té ardhurave né
sistemin financiar.
Skenari yné bazé i parashikimeve, i
cili éshté bazuar né supozimin se pan-
demia kulmon né tremujorin e dyté dhe
masat e distancimit social do té vijné
drejt normalizimit pas késaj periudhe,
ofron projeksione té krahasueshme té
rénies ekonomike me ato gé ju cituat.
Ndérkohé, skenaré té tjeré té cilét fak-
torizojné njé zgjatje t€ métejshme té
pandemisé, ofrojné projeksione dhe mé
té thella té rénies ekonomike.
Né ¢do rast, éshté e qarté qé goditja
éshté e paprecedenté dhe mjaft kom-
plekse.
Politikat tona kundérciklike - monetare
fiskale dhe financiare - nuk mund ta

shmangin té gjithé efektin negativ té
goditjes, por ato mund dhe duhet té
synojné té shmangin pasojat afatgjata
gé kjo goditje mund té keté né ritmin
e rritjes sé ardhshme ekonomike. Kétu
kam parasysh ruajtjen e bizneseve
dhe kapaciteteve prodhuese té vendit,

LEHTESIMI SASIOR

Pérdorimi i kétij instrumenti
nénkupton blerjen nga banka
gendrore té letrave me vleré té
qeverisé né tregun dytésor. Né
bilancet e bankave tregtare do

té keté mé pak letra me vleré té
qeverisé dhe mé shumé likuiditet,
pér financimin e sektorit privat

Rrija vjetore e kredise (%)

mbrojtjen e familjeve dhe shtresave
né nevojé, si dhe ruajtjen e stabilitetit
monetar dhe financiar té vendit.

Sa té shpejté e prisni imékémbjen
dhe rikthimin né normalitet?
Pasiguria mbi zhvillimin e pandemisé
dhe démin gé ajo do té 1éré pas, e
véshtiréson pértej normales punén e
parashikimit té zhvillimeve ekonomike
neé té ardhmen. Né skenarin toné bazé,
pandemia do té sjellé njé tkurrje té
aktivitetit ekonomik gjaté vitit 2020.
ME tej, me zbutjen graduale té masave
té kontrollit, rikuperimi i ekonomisé
pritet té jeté relativisht i shpejté. Rritja
ekonomike pritet té kalojé né territor
pozitiv né vitin 2021 dhe té ndjeké
njé trajektore rritése né vijim. Rritja e
kérkesés dhe e punésimit do té ush-
trojné presione pér Iritjen e pagave, té
kostove té brendshme dhe té inflacionit.
NEé njé skenar pesimist, zgjatja né kohé
e kufizimeve do té vononte dhe do té
ngadalésonte rikuperimin e ekonomiseé.
Stimujt fiskalé, monetaré e financiaré
gé kemi ndérmarré, i kané dhéné njé
mbéshtetje jetike ekonomisé, e vecanér-
isht sektoréve dhe familjeve té prekura.
Natyrisht, né rast se kriza zgjatet dhe
perspektiva ekonomike béhet dhe mé
sfiduese, autoritetet publike duhet
té marrin né konsideraté njé rritje té
métejshme té stimulit ekonomik, por
kjo éshté dicka pér té cilén ne jemi té

ndérgjegjshém dhe té vémendshém.
Né mbyllje déshiroj té them se, ndonése
goditja qé po kalojmé éshté mjaft e
forté, pérgjigjja e koordinuar e politi-
kave makroekonomike krijon premisa
pér rikuperimin e shpejté té aktivitetit
ekonomik pas pérfundimit té saj. Shg-
ipéria i ka té gjitha potencialet pér té
kaluar me sukses kété test. m

